
Nafarroako Gorteetako kide eta Unión del Pueblo Navarro talde parlamentarioari atxikitako Javier Trigo Oubiña jaunak, Legebiltzarreko Erregelamenduan xedatuaren babesean, honako mozio hau aurkezten du, Osoko Bilkuran eztabaidatzeko: Nafarroako Gobernua premiatzen da kirolean berdintasuna ziurtatzeko plan bat taxutu dezan. 
Zioen azalpena. 
Irailaren 26an, Kultura, Kirol eta Turismoko kontseilariak batzorde parlamentarioan azaldu zituen bere departamentuak legegintzaldi honetarako darabiltzan ildo estrategikoak. 
Kirolari dagokionez iragarri zuen emakumezkoen kirola bultzatzea dela bere helburu nagusietako bat. Eta UPNk lehentasunezkotzat jotzen duen helburu bat da, zeren, agerikoa den arren emakumeek arlo guztietan egindako aurrerabidea, emakumeen eta gizonen arteko aukera-berdintasunak oztopoak gainditu behar baititu oraindik ere, egiazko berdintasuna eragozten dutenak. 
Izan ere, kirolari ez zaio arrotz errealitate hori. Arlo horretan egin diren azken azterlanetako datuek erakusten dute oraindik ere badirela alde handiak emakumeek kirolaren arloetan duten parte-hartzeari eta ordezkaritzari dagokienez. 
Nafarroari ere ez zaio arrotz errealitate hori, eta, nahiz eta foru erkidegoak denbora asko daraman lanean kirolean berdintasuna lortzearen alde, beharrezkoa da plan bat abian jartzea, ekintza zehatzak abiarazteko kirola txikitan abandonatzearen arrakala gainditzeko eta emakume guztiei kirola inguru seguru batean egiteko aukera ziurtatzeko, emakumeak kirolean parte-hartzea maila guztietan areagotzeko eta gizonek dauzkaten baldintza beretan iritsi ahal izateko goi-mailara. 
Bai Europar Batasuna –funtsak emanez– bai Kirol Kontseilu Gorena –kanpainak eginez– kirolaren arloko entitateak eta erakundeak akuilatzen ari dira kirol berdintasunezko eta inklusiboa bultzatzeko lan egin dezaten. 
Horregatik guztiagatik aurkezten dugu honako erabaki proposamen hau: Nafarroako Gobernua Espainiako kirolaren buru jar dadin eta kirolean berdintasuna ziurtatzeko plan bat taxutu dezan. 

